
					এই পাতাটির মুদ্রণ সংশোধন করা প্রয়োজন। 
সাহিত্য 8&(t
বিতরণ করিবার আকাঙ্ক্ষা আমাদের মনে উত্তরোত্তর প্রবল হইয়া উঠিতেছে। কিন্তু অদৃষ্টদোষে সেই আকাঙ্গ মিটাইবার উপায় এখনো আমাদের পক্ষে যথেষ্ট স্বলত হয় নাই। আমরা ইংরেজি বিদ্যালয় হইতে উদ্দেশু শিক্ষা করিতেছি কিন্তু উপায় লাভ করিতেছি না। 彈亞
কেহ কেহ বলেন, বিদ্যালয়ে বাংলা প্রচলনের কোনো আৰশুক নাই ; কারণ, এ-পর্যন্ত ইংরেজিশিক্ষিত ব্যক্তিগণ নিজের অজুরাগেই বাংলা সাহিত্যের স্বষ্টি করিয়াছেন, বাংলা শিখিবার জন্ত র্তাহাদিগকে অতিমাত্র চেষ্টা করিতে হয় নাই ।
কিন্তু পূর্বেই বলিয়াছি, সময়ের পরিবর্তন হইয়াছে। এখন কেবল ক্ষমতাশালী লেখকের উপর বাংলা সাহিত্য নির্ভর করিতেছে না, এখন তাহা সমস্ত শিক্ষিতসাধারণের সামগ্রী । এখন প্রায় কোনো-না-কোনো উপলক্ষে বাংলা ভাষায় ভাবপ্রকাশের জন্ত শিক্ষিত ব্যক্তিমান্ত্রেরই উপর সমাজের দাবি দেখা যায়। কিন্তু সকলের শক্তি সমান নহে ; অশিক্ষা ও অনভ্যাসের সমস্ত বাধা অতিক্রম করিয়া আপনার কর্তব্য পালন সকলের পক্ষে সম্ভব নহে । এবং বাংলা অপেক্ষাকৃত অপরিণত ভাষা বলিয়াই তাহাকে কাজে লাগাইতে হইলে সবিশেষ শিক্ষা এবং নৈপুণ্যের
অবিশুক করে ।
এখন বাংলা খবরের কাগজ, মাসিক পত্র, সভাসমিতি, আত্মীয়সমাজ সর্বত্র হইতেই বঙ্গভূমি তাহার শিক্ষিত সস্তানদিগকে বঙ্গসাহিত্যের মধ্যে আহবান করিতেছে। যাহারা প্রস্তুত নহে, যাহারা অক্ষম, তাহারা কিছু-না-কিছু সংকোচ অনুভব করিতেছে। অসাধারণ নির্লজ্জ না হইলে আজকাল বাংলা ভাষার অজ্ঞতা লইয়া আস্ফালন করিতে কেহ সাহস করে না। এক্ষণে আমাদের বিদ্যালয় যদি ছাত্রদিগকে আমাদের বর্তমান আদশের উপযোগী না করিয়া তোলে, আমাদের সমাজের সর্বাঙ্গীণ হিতসাধনে সক্ষম না করে, ষে-বিজ্ঞা আমাদিগকে অর্পণ করে সঙ্গে সঙ্গে তাহার দানাধিকার যদি আমাদিগকে না দেয়, আমাদের পরমাত্মীয়দিগকে বুভূক্ষিত দেখিয়াও সে-বিজ্ঞা পরিবেশন করিবার শক্তি যদি আমাদের না থাকে—তবে এমন বিদ্যালয় আমাদের বর্তমান কাল ও অবস্থার পক্ষে অত্যন্ত অসম্পূর্ণ তাহা স্বীকার করিতে হইবে।
ধেমন মাছ ধরিবার সময় দেখা যায়, অনেক মাছ যতক্ষণ বড়শিতে বিদ্ধ হইয়া জলে খেলাইতে থাকে ততক্ষণ তাহাকে ভারি মন্ত মনে হয়, কিন্তু ডাঙায় টান মারিয়া তুলিলেই প্রকাশ হইয় পড়ে যতবড়োটা মনে করিয়াছিলাম ততবড়োটা নহে ; যেমন রচনাকালে দেখা যায় একটা ভাব যতক্ষণ মনের মধ্যে অস্ফুট অপরিণত আকারে
থাকে ততক্ষ৭ সেটাকে অত্যন্ত বিপুল এবং নূতন মনে হয় কিন্তু ভাষায় প্রকাশ করিতে

